
PACTE MULTIMÉDIA
Ina concurrenza che premiescha
il megliers projects concipads per ina
derasaziun interactiva

Ina plattafurma d’Internet
che accumpogna ils utilisaders
tras il mund digital

PARTENARIS :



In’incumbensa dal service public
Ils partenaris da la cunvegna èn conscients ch’els
giogan ina rolla impurtanta sin il champ da l'inno-
vaziun e da la digitalisaziun da la Svizra. Els vulan
accumpagnar il svilup dal pajais en quests sec-
turs e promover la perscrutaziun scientifica e la
scolaziun sin il sectur da las novas tecnologias
d’infurmaziun.

In laboratori d’ideas
Las organisaziuns appelleschan a la creativitad e
lantschan ina concurrenza per avrir las novas
pussaivladads da multimedia tranter las produc-
ziuns da radio e televisiun tradiziunalas ed il mund
digital. Ils projects inoltrads duain resguardar las
pli novas tendenzas e las innovaziuns sin il sectur
da la multimedia, preschentar novs cuntegns,
novas applicaziuns u novs formats, ubain por-
scher in access facilità a cuntegns existents.
Premiads vegnan mo projects ch’èn realisabels
en la pratica e betg projects che servan unica-
main a la perscrutaziun. La concurrenza è dotada
cun premis da promoziun en la summa da
CHF 50000.– e CHF 25000.–.

Ina plattafurma cun in vast
spectrum da cuntegns
In portal d’Internet quadriling (rumantsch,
tudestg, talian, franzos) porscha a las persunas
interessadas infurmaziuns utilas davart la digitali-
saziun, il svilup da las novas tecnologias
d'infurmaziun e lur consequenzas (debattas
actualas, novs products, pussaivladads e privels
dal Web, dretgs d’autur, intermediaziun d’infur-
maziuns, etc.). Questa plattafurma rimna e
structurescha ils cuntegns gia existents da la
SRG SSR idée suisse e ses partenaris e porscha
ultra da quai ina selecziun da las meglras resur-
sas en il Web e numerus dossiers interessants -
ina sort da guid per «surviver » en il mund digital.

Cuntegns pedagogics
Dasper la structuraziun e gruppaziun dals cun-
tegns è ina ulteriura finamira impurtanta da la
cunvegna la purschida da cuntegns pedagogics
tecnics. Fegls d’infurmaziun davart temas tecnics
porschan definiziuns ed explicaziuns – da la
dumonda la pli simpla fin a la pli cumplexa. L’idea
n’è betg d'infurmar mo ils spezialists, mabain sur-
tut era ils laics, giuven e vegl, per che tuts possian
participar a l'aventura digitala.

ULTERIURAS INFURMAZIUNS SUT:
www.pactemultimedia.ch


